
অমূল্য ৰত্ন






ৰাম অৱতাৰে সবাহাঙ্কে স্বৰ্গে নিলা।

কৃষ্ণ অৱতাৰে যদুবংশ কৰি থৈলা॥ ৭৬

মোক ব্ৰহ্মকৰি মানিবাক নপাৰিলা।

তেহেন্তে সহিতে সম আমাক দেখিলা॥

সেহি হেতু তাৰা সবে গতি নলভিলা।

এহি জন্মে তৰা সবো আসিবে লাগিলা। ৭৭

মিত্ৰ বৃন্দাৰ গৰ্ভে আসি দীতি জন্মিলন্ত।

সূভদ্ৰা যে নাম তান তহিত হৈৱন্ত॥

পাৱে পৰি তান দুই চৰণত ধৰি।

বুলিলা মাধবে পুনু নমস্কাৰ কৰি॥ ৭৮॥

আই সকলৰ বাপ কহিয়ো কাৰণ।

কোন কোন আসি ঐত ভৈলা কোন জন।

মনু নামে যিটো জন্ জীউ আসি ভৈলা।

ৰুক্মিণীৰ জীউ সত্যৱতীয়ে জন্মিলা॥৭৯॥

ৰুক্মিণীক দেখা ৰামানন্দৰ বহিনী।

জাম্বৱতীৰ জীউ নাম তেহেন্তে ইন্দ্ৰাণী।

হৰি চৰণৰ জীউ গোবিন্দপুৰীয়া।

সত্যভামাৰ জীউ তেহে হুয়াছে জন্মিয়া॥ ৮০

ৰোহিণী দুহিতা সতী আসিব ইঠাই।

তাহান যে কান্তি নাম হইব নিশ্চয়॥

কান্তি পূৰীয়া গৰ্ভে অদিতী ভৈলেক।

অনন্ত পূৰীয়া নাম তাহান হৈবেক॥ ৮১॥

কেহো পূৰীয়া নাম তাঙ্ক বুলিবেক।

সূভদ্ৰাৰ জীউ যে ৰুক্মিণী আসিবেক॥

যিটো সত্যৱতী জীউ নামত ভবানী।

ভোঁন পূৰীয়া নামে জন্মিব আপুনি॥ ৮২॥

লক্ষণাৰ জীউক যে অহল্যা বোলয়।

সুমিত্ৰাৰ নাম তান হইবে নিশ্চয়।

